
Kalaallit Nunaanni sanaartornermut malittarisassat, pingaartumik AP95-ip, 

naleqqussarneqarnissaanik nutarterneqarnissaanillu misissueqqissaarfiusumik 

Naalakkersuisut UKA2019-mi nassuiaasiornissaanik Inatsisartut 

aalajangiiffigisassaattut siunnersuut 

(Inatsisartunut ilaasortaq Peter Olsen, Inuit Ataqatigiit) 

 

 

Akissuteqaat 
(Ineqarnermut Attaveqaqatigiinnermullu Naalakkersuisoq) 

 

 

Siullermeerneqarnera 
 

Sanaartornermik suliaqarfiusumi ineriartorneq uninnganngilaq. Teknologiimi ineriartorneq 

sanaartuutissat sanaartoriaatsillu eqqaarsaatigalugit nutaaliorfiujuarpoq. Aamma 

sanaartornerup aaqqissornissaanut periaatsit nutaat siuariartorfiupput. 

 

Taamaammat suliaqarfimmi ineriartorneq Naalakkersuisunit malinnaaffigineqarpoq pisortat 

sanaartornermi suliaqarnerisa naammassiuminarsarnissaa siunertaralugu. 

 

Naalakkersuisut nalunngilaat sanaartornermik suliaqarfimmut maleruagassiat ilai 

nutarterneqartariaqartut. Tamatumunnga peqqutaavoq suliaqarfiup iluani kingullertigut 

ineriartorsimaneq, nunatsinniinnaanngitsoq kisianni aamma nunatta avataani. 

 

Tamanna tunngavigalugu Ineqarnermut Attaveqaqatigiinnermullu Naalakkersuisoqarfiup 

misissuineq aallartereersimavaa maleruagassiat sutigut aamma qanoq annertutigisumik 

maleruagassiat iluaqutaasumik nutarterneqarsinnaanerannik tikkuussiumaartussamik. 

Misissuinermi ingammik siunnersuuteqartup taasaa AP 95 pineqarpoq. 

 

Naalakkersuisut misissuinerup inerneri Inatsisartut 2019-imi Ukiakkut ataatsimiinnissaanni 

saqqummiunnissai piareersimaffigaat. 

 

Taama oqaaseqarlunga Naalakkersuisut sinnerlugit siunnersuutip Inatsisartunit 

akuersissutigineqassasoq innersuussutigaara. 

 

 

 

 

 

 

 

  


